
7, ఆగస్టు 2026, శుక్రవారం భారత్ సమాచార్

కంఫర్ట్ జోన్ దాటాలంటే గట్స్ కావాలి: స్మితా సబర్వాల్

భారత్ సమాచార్, హైదరాబాద్: ప్రముఖ ఐఏఎస్
అధికారిణి స్మితా సబర్వాల్ సివిల్ సర్వీస్ ఆశావహులు,

యువతకు కెరీర్, జీవితం, వ్యక్తి గత ఎదుగుదలపై కీలక

సూచనలు చేశారు. యూపీఎస్సీ పరీక్షల చుట్టూ ఉన్న
ఒత్తి డి, అపోహలను తొలగించుకోవాల్సిన అవసరం

ఉందని ఆమె పేర్కొన్నారు. యూపీఎస్సీ ప్రిపరేషన్ అనేది
జీవితంలో ఒక ముఖ్యమైన దశ అయినప్పటికీ, దాని
ఫలితాన్ని జీవితంలోని ఏకైక విజయంగా భావించకూడదని

సూచించారు.

యూపీఎస్సీ కోసం పూర్తి  స్థా యిలో కష్టపడి ప్రయత్నించిన

తర్వాత, రెండు పూర్తి  ప్రయత్నాల అనంతరం కూడా

ఆశించిన ఫలితం రాకపోతే ఇతర అవకాశాల వైపు దృష్టి
సారించాలని స్మితా సబర్వాల్ సూచించారు. ప్రపంచంలో

అవకాశాలకు కొరత లేదని, యూపీఎస్సీ ఒక్కటే జీవితానికి
ప్రారంభం కానీ ముగింపు కానీ కాదని స్పష్టం చేశారు.

యూపీఎస్సీ ప్రిపరేషన్ ద్వారా లభించే జ్ఞానం ఏ

రంగంలోకి వెళ్లినా ఉపయోగపడుతుందని అన్నారు.

కొన్ని విషయాలు మన కోసం కాకపోవచ్చ ని గుర్తిం చి,

నిరంతరం ఒత్తి డికి గురవుతూ ఒకే లక్ష్యం వెంట

పరుగెత్తకూడదని ఆమె సూచించారు. అసలైన సవాళ్లు
ఉద్యోగంలో చేరిన తర్వాతే ప్రారంభమవుతాయని,

అందుకు మానసికంగా సిద్ధంగా ఉండాలని, శక్తి ని సరైన

విధంగా వినియోగించుకోవాలని తెలిపారు.

యువత రాజకీయాల్లోకి రావడంపై కూడా స్మితా సబర్వాల్
తన అభిప్రాయాలను వెల్లడించారు. ప్రస్తుత కాలంలో

రాజకీయం కూడా ఒక మంచి రంగమని, క్రమశిక్షణ,

వాస్త విక దృక్పథం కలిగిన యువత ఈ రంగంలో గొప్ప
మార్పు తీసుకురాగలరని అన్నారు. సివిల్ సర్వీసే ఏకైక

కెరీర్ మార్గం కాదని, అనేక రంగాల్లో అవకాశాలు

ఉన్నాయని చెప్పారు.

చాలా మంది రిటైర్డ్ లేదా స్వచ్ఛం ద పదవీ విరమణ చేసిన

సివిల్ సర్వెంట్లు  ప్రజా జీవితంలోకి వచ్చా రని ఉదాహరణగా

పేర్కొన్నారు. అయితే తన భవిష్యత్ ప్రణాళికలపై మాత్రం

ఆమె స్పష్టమైన వ్యాఖ్యలు చేయలేదు. జీవితం తనకు

భవిష్యత్తు  గురించి పూర్తి గా ఖచ్చితంగా ఉండకూడదని

నేర్పిందని, ప్రస్తుత సమయంలో ఉత్తమంగా పనిచేయడం,

వచ్చిన అవకాశాలను సద్వినియోగం చేసుకోవడమే

ముఖ్యమని తెలిపారు.

ప్రజలకు సేవ చేసే అవకాశం ఉన్నంతకాలం తాను

సంతోషంగా ఉంటానని, ఏ వేదిక అనేది తనకు ముఖ్యం
కాదని స్మితా సబర్వాల్ పేర్కొన్నారు. మాజీ ఐపీఎస్
అధికారి జేడీ లక్ష్మీనారాయణ వంటి వారు రాజకీయాల్లోకి
రావడం రిస్క్ తీసుకునే ధైర్యానికి ఉదాహరణ అని



చెప్పారు. రాజకీయాలు అత్యంత క్లి ష్టమైన రంగాల్లో
ఒకటని, దానికి ప్రత్యేకమైన నైపుణ్యం అవసరమని

పేర్కొన్నారు.

